
PREAMBULO

As competencias especificas do grao en Educacién Primaria son
definidas na ORDE ECI/3587/2007, do 27 de decembro, na cal se establecen
0s requisitos para a verificacion dos titulos universitarios oficiais que habiliten
para o exercicio da profesion de Mestre/a en Educacion Primaria. Entre
estes requisitos faise referencia, no ANEXO (apartado 5), a planificacion
do ensino, sinalando que o plan de estudos debera incluir, entre outros, un
modulo formativo denominado Practicum que se desenvolvera “en centros de
educacion primaria recofiecidos como centros de formacién en practicas
mediante convenios entre as Administracions Educativas e as

Universidades”.

Asi mesmo, o 30 de xullo de 2014 publicase o Real Decreto 592/2014,
do 11 de xullo, polo que se regulan as practicas académicas externas
dos estudantes universitarios, asi como os dereitos e deberes tanto de
estudantes en practicas como de titores/as da entidade colaboradora e da
universidade. Posteriormente, o Real Decreto 822/2021, do 28 de setembro
(BOE 29-09-2021), establece a organizacidon das ensinanzas universitarias e

do procedemento de aseguramento da sua calidade.

Para dar cumprimento a todos estes requisitos, o plan de estudos do
Grao de Educacion Primaria da Universidade de Vigo, avaliado positivamente
pola ANECA, contempla en cuarto curso (1° e 2° cuadrimestre) unha materia
obrigatoria denominada Practicum cunha carga lectiva de 48 créditos e na que

se especifican as competencias, contidos, actividades e sistema de avaliacion.

De acordo con todo o anterior, esta normativa pretende regular as

directrices para a organizacion das diferentes acciéns e axentes implicados

no desenvolvemento desta materia.
Artigo 1. Fins do Practicum

De acordo co Real Decreto 592/2014, do 11 de xullo, poderan
desenvolverse as practicas académicas externas en modalidade curricular e,
por tanto, formando parte do plan de estudos e do proxecto formativo do titulo,
ou en modalidade extracurricular. No titulo de grao en Educacion Primaria, o

Practicum &, por tanto, unha practica académica externa curricular.

Este Real Decreto establece no seu artigo 3 que coa realizacién das

practicas académicas externas se pretenden alcanzar os seguintes fins:

a) Contribuir @ formacion integral dos estudantes complementando a sua

aprendizaxe tedrica e practica.

b) Facilitar o coflecemento da metodoloxia de traballo adecuada a
realidade profesional na que os estudantes han operar, contrastando

e aplicando os cofecementos adquiridos.

c) Favorecer o desenvolvemento de competencias técnicas,

metodoloxicas, persoais e participativas.

d) Obter unha experiencia practica que facilite a insercion no mercado
de traballo e mellore a sua empregabilidade futura.

e) Favorecer os valores da innovacion, a creatividade e o emprendemento.
Artigo 2. Matricula

Para poder matricularse no Practicum sera requisito imprescindible ter
superado o 70% dos créditos de formacion basica e obrigatoria

correspondentes aos tres primeiros cursos.

Artigo 3. Organizacion do Practicum

1. A xestion e organizacion das practicas externas na Facultade de

Educacion e Traballo Social da Universidade de Vigo é responsabilidade

do seu decano/a, xunto coa Comision Xeral de Practicas da Facultade e a
Comision do Practicum, e contarase, ademais, coa colaboracién do servizo
responsable da Universidade de Vigo. A orientacion no desenvolvemento
das practicas académicas externas correspondelles as titoras e
titores académicos coa participacion de profesorado de educacion primaria
como titores/as externos/as nos centros educativos.

2. A Facultade de Educacién e Traballo Social dispora dos convenios de
colaboraciéon educativa necesarios para a realizacion do Practicum.
Contarase cunha listaxe de centros colaboradores tanto publicos coma

privados ou concertados.

3. A Comisién de Practicas da Facultade garantird que todo o alumnado
matriculado no Practicum dispoia de centro educativo para a sua
realizacion. Na medida do posible, garantira que cada alumno/a en
practicas poida escoller o centro onde realizar o Practicum. Esta eleccion,
en todos os casos, debera seguir os principios de transparencia,
publicidade, igualdade de oportunidades e obxectividade. Asi mesmo,

solicitarase a documentacion requirida ao/a estudante.

3.1 Temporalizaciéon
Segundo o plan de estudos, a materia Practicum, de 48 créditos ECTS,

figura no 4° curso e ten caracter anual.

FASES TRAMITES

12 Informar e facilitar ao alumnado a documentacién necesaria
para a solicitude e conformidade do centro de practicas.

Entrega da documentacién de solicitude de practicas por
22 parte do alumnado e a conformidade do centro escolar.

Publicacion, pola coordinacion do Practicum, das listaxes
provisionais de asignacion de titoras/es académicos/as e
32 centros educativos. De selo caso, reclamacions as listaxes
provisionais.
Publicacion, pola coordinacion do Practicum, da listaxe
42 definitiva de asignacidén a centros educativos e titorizacion
académica.
Reunién xeral do alumnado en practicas coa coordinacion do
52 Practicum.
Reunidn inicial do alumnado coas suas respectivas titoras e
titores académicos.
Realizacion do Practicum nos centros escolares asignados.
63
Asistencia as sesions orientativas coa titora ou titor do
Practicum da Universidade.
72 Entrega da memoria do Practicum por parte do alumnado.

O calendario coas datas exactas sera divulgado pola coordinacién do Practicum
e/ou a secretaria do decanato, coa antelacioén suficiente, unha vez aprobado pola
Xunta de Titulacién.

O alumnado axustarase ao horario do centro no que realice as practicas
académicas externas. Podera ausentarse do centro para asistir as sesions
formativas de titorizacion do Practicum na facultade, asi como para cumprir as
suas responsabilidades de representacion en drganos colexiados da
Universidade, se for o caso, ademais dos supostos recollidos no Regulamento
de practicas académicas externas da Universidade de Vigo. De acordo co artigo
6.7 do citado Regulamento, no caso de ausencias prolongadas, as practicas

poderan suspenderse temporalmente ou rescindirse.

3.2. Coordinacion do Practicum

1.

A direccién da facultade nomeara unha persoa coordinadora de Practicum
do grao de Educacion Primaria, que desenvolvera como funcién principal a
coordinacion na xestion de practicas entre os centros educativos.
Coordinarase tamén coas Vicerreitorias que posuan competencias para a
tramitacion dos programas de practicas internacionais e practicas

académicas extracurriculares.

2. O/a docente responsable da coordinacién do Practicum sera a persoa

encargada de lles asignar alumnado as titoras e titores académicos

correspondentes. Os criterios polos que se rexera o/a coordinador/a seran,

na medida do posible, os seguintes: (1) reparto equilibrado en canto a

numero de alumnos/as asignados a cada titor/a; (2) correspondencia entre a

mencion do alumno/a e a area curricular do profesor; (3) equilibrio en canto

a localizacion/distancia (cidade-resto da CCAA); (4) o mesmo docente

titorizara todos os alumnos/as de practicas dun determinado centro

educativo.

3. A persoa coordinadora do Practicum no grao de Educacion Primaria realizara

as seguintes funcions:

a)

Manter as necesarias relacions de consulta e informacién co equipo
decanal en todo o referente a centros, prazas, titores/titoras e niumero de

estudantes.

Elaborar o proxecto formativo da materia ou guia docente en coordinacién

co profesorado que exerce as funcidns de titor/a académico/a.

Convocar e presidir a Comision de Practicum, cando o considere
necesario, para resolver as incidencias, tanto de caracter xeral coma
particular, que poidan presentarse durante o desenvolvemento do
Practicum. En calquera caso, como minimo, debera convocar duas

reunions orientadas a:

- Aprobacién da guia docente da materia para o curso seguinte.
- Avaliacion do alumnado de acordo cos criterios establecidos nesta

normativa e na guia docente da materia.

d) Elaborar os documentos necesarios para a orientacion, desenvolvemento
e avaliacion das practicas do Grao de Educacion Primaria, en colaboracion

co resto de titores/as académicos/as.

e) Coordinar as accidons necesarias para por en contacto a Facultade cos
distintos centros escolares que van participar no Practicum, indicando o
numero de prazas en cada un deles e organizando a adscricion de

estudantes e titoras e titores da Facultade a cada un dos centros educativos.

f) Facilitar unha comunicacion fluida entre todas as partes implicadas para
garantir o bo desenvolvemento do periodo de practicas nas suas distintas

fases.

g) Organizar e participar nas xornadas de orientacion, informacién e

preparacion do Practicum destinadas a estudantes de 3° e 4° curso.
h) Coordinar o profesorado que exerce a titorizacion académica.

i) Promover a sinatura de convenios especificos coas entidades

colaboradoras, no caso de ser preciso.

j) Cubrir e asinar as actas desta materia.

3.3 Titorizacion académica

Os titores/as académicos/as de practicas seran profesores/as con vinculacion
permanente e pertencentes a Xunta de Titulacion. Previa a elaboracion da PDA,
al/o responsable da Xunta de Titulacién solicitara a sua disponfibilidade para a
titorizaciéon. No caso de ser necesario, abrirase esta solicitude ao profesorado
axudante doutor ou asociado con docencia na titulacién e con experiencia no
Practicum Tendo en conta o numero de alumnado matriculado xunto coa
asignacion de horas en POD as/os titoras/es académicos, a coordinacion do

practicum ampliara ou reducira o numero de titorandos por titor/a académico.

1. As funcions atribuidas no artigo 12.2 do Real Decreto 592/2014, do 11 de

xullo, son as seguintes:

a)

Velar polo normal desenvolvemento do Proxecto Formativo, garantindo
a compatibilidade do horario de realizacién das practicas coas obrigas
académicas e formativas, asi como de representacion e participacion
do/a estudante.

Facer un seguimento efectivo das practicas, coordinandose para iso co
titor/a do centro educativo e vistos, no seu caso, os informes de
seguimento.

Autorizar as modificacidns que se produzan no Proxecto Formativo.
Levar a cabo o proceso avaliador das practicas do/a estudante
titorizado/a de acordo co que se establece no artigo 15 dese Real
Decreto.

Gardar confidencialidade en relacién con calquera informacién que
cofieza como consecuencia da sua actividade como titor/a.

Informar ao érgano responsable das practicas externas na Universidade,
neste caso, ao/a coordinador/a de practicas da titulacion das posibles
incidencias xurdidas.

Supervisar, e no seu caso solicitar, a adecuada disposicion dos recursos
de apoio necesarios para asegurar que o0s e as estudantes con
discapacidade realicen as suas practicas en condicidns de igualdade de

oportunidades, non discriminacion e accesibilidade universal.

Ademais, na Facultade de Educacion e Traballo Social, as persoas que

desempefan a titorizacién académica deben:

(a) Manter unha reunién orientadora inicial con todos os seus estudantes

de practicas externas curriculares antes do comezo destas.
Nela achegarase informacién sobre a realizacion das practicas, as
diferentes areas de competencia que deben adquirir, os documentos
que deben elaborar, asi como os procedementos e criterios de

avaliacion.

(b) Titorizar o traballo dos/as estudantes durante todo o periodo de
practicas e organizar con eles/elas reunions periodicas, cuxa
convocatoria se anunciara previamente ao comezo da titorizacion e
se expora publicamente seguindo as orientacions da Comision de

Practicum.

(c) Manter contactos regulares cos centros educativos. No caso de que
xurdise algunha incidencia importante, deberan comunicarlla ao
coordinador/a de Practicum correspondente, co fin de resolvela canto

antes.

(d) Avaliar a actuacion dos estudantes, segundo a guia docente, durante o
seu periodo de practicas nos apartados que corresponda, comunicarlle
a cualificacién a coordinacion de practicas nos prazos establecidos e
completar o protocolo correspondente. Depositar as evidencias da

avaliacion na plataforma do Practicum.

(e) Participar nas reuniéns da Comision de Practicum e na Comisidn
Especifica de Matricula de Honra, asi como nas sesions formativas

dirixidas a mellora da calidade do Practicum.

(f) Comunicar propostas de mellora ou posibles ambitos de traballo, tanto

para a titorizacion como para a formacion ou a xestion do Practicum.

3.4. Titorizacion nos centros educativos

Os centros de practicas recibiran o alumnado de acordo co seu protocolo
de acollida. Os titores e titoras dos centros educativos, coa mesma titulacion cé
alumnado que titoriza, guiaran o proceso de aprendizaxe do/da estudante en
practicas facilitandolle a oportunidade de observar, colaborar, planificar, intervir,
reflexionar e investigar sobre a actividade formativa que se desenvolve no
centro escolar, asi como da mencion correspondente, o que obriga a unha
colaboracion e relacién estreita durante todo o periodo entre o centro educativo

e a universidade.

Ademais, segundo se recolle no Real Decreto 592/2014, do 11 de xullo, a
persoa titora externa pertencente a entidade colaboradora debera estar
vinculada con ela e contar con experiencia profesional e cos cofiecementos
necesarios para realizar unha titorizacion efectiva; non podera coincidir coa
persoa que desempena as funcidns de titor/a académico da universidade (artigo
10.2).

1. O artigo 11.2. do Real Decreto 592/2014, do 11 de xullo, establece as

seguintes funcions para as persoas titoras de entidades colaboradoras:

'] Supervisar as actividades que realiza o alumno/a, orientar e controlar o
desenvolvemento da sua practica cunha relacion baseada no respecto

mutuo e no compromiso coa aprendizaxe.

[ Informar o alumnado da organizacion e funcionamento da entidade e de
normativas de interese, especialmente as relacionadas coa seguridade

e riscos laborais.

[1 Facilitarlle ao titor/a académico/a da universidade o acceso a entidade

para levar a cabo os obxectivos da sua funcion.

(] Prestar axuda e asistencia ao estudante, durante a sua estadia na
entidade, para a resoluciéon daquelas cuestions de caracter profesional

que poida precisar na realizacion das suas actividades.

[ Emitir o informe final e, se € o caso, o informe intermedio sobre o
desenvolvemento da practica por parte do/a estudante.
2. Dende a Facultade de Educacion e Traballo Social, requirese as persoas que

exercen a titoria nos centros educativos:

(@) Familiarizar os/as estudantes (futuros/as docentes) coa dinamica do
centro e da aula, organizandolles as tarefas e a sua intervenciéon na clase,
supervisando o desefio e a planificacion de actividades didacticas e

orientandoos sobre a sua actuacion.

(b)  Facer un seguimento do traballo dos/as estudantes no centro educativo,
observar e supervisar a sua implicacidén e actuacion nas diferentes areas de
competencia, facéndolles comentarios sobre estas, en coordinacién co titor
ou titora de facultade.

(c) Cubrir o protocolo de avaliacion e facelo chegar ao profesor ou profesora
titora correspondente da Facultade.

Artigo 4. A Comisién do Practicum

Dado que as mencions son compartidas entre os graos de Educacién Infantil e

Educacion Primaria, a Comisidon do Practicum é a mesma.
1. A Comisién de Practicum esta constituida por:

- A decana ou decano, ou persoa en quen delegue, que actuara como

presidente da comision.

- As coordinadoras ou coordinadores do Practicum nas titulaciéns de

Educacién Infantil e Educaciéon Primaria.

- As titoras e titores da universidade que actuen como tales durante o
curso académico correspondente.
2.-A Comision do Practicum realizara as seguintes funcions:

(@) Participar na elaboracion da guia docente da materia en consonancia co
proxecto formativo do titulo. A guia docente presentara o ultimo nivel de
concrecidon das competencias e resultados da aprendizaxe que o/a estudante
adquire co desenvolvemento das practicas académicas externas curriculares,
asi como o resto de elementos que configuran o proxecto formativo.

(b)  Aprobar a guia docente da materia que sera elevada a Xunta de Centro.

(c) Aprobar a asignacion de estudantes aos respectivos centros educativos e
aos correspondentes titores/as académicos.

(d) Velar pola correcta avaliacion dos estudantes, de acordo cos criterios
establecidos nesta normativa e na guia docente.

(e) Dirimir, na avaliacion da materia Practicum, a mencién de Matricula de
Honra.

(f) Resolver os conflitos que poidan xurdir no desenvolvemento desta materia.

Artigo 5. Avaliacion do Practicum

1

.Para facilitar o proceso de avaliacion, antes do inicio das practicas, o

coordinador/a do Practicum remitiralle ao centro escolar a folla de
avaliacién na que se reflictan as diferentes competencias obxecto de

valoracion.

2.A titora ou titor do centro escolar realizara e remitira ao titor/a académico

da Universidade un informe final, ao remate das practicas, que recollera o
namero de horas realizadas polo alumno/a e a valoracion das
competencias tanto xenéricas como especificas, previstas no

correspondente proxecto formativo.

3.0/a titor/a académico/a da universidade sera o responsable da avaliacion

4.

final das practicas segundo o seguinte criterio:
- 50% Valoracion do/da titor/a do centro escolar.
- 50% Valoracién do/da titor/a académico/a, tendo en conta a asistencia
e participacion nas reunidns e outras actividades programadas, xunto

coa Memoria de Practicas.

Para superar a materia do Practicum, o/a estudante debera acadar o
aprobado en cada un dos criterios de avaliacidon establecidos nos informes,

tanto do titor/a do centro escolar coma do titor/a académico.

.Na data e hora establecida o/a alumno/a podera acudir a revision da

cualificacién do Practicum, ante a persoa que exerceu a titoria académica.
Trala revisién da cualificacion, se o/a estudante estivese desconforme coa
puntuacion conferida pode, nun prazo de sete dias naturais, solicitar a

revision da cualificacién a través da coordinacién do Practicum.

. O procedemento para a asignacion de Matricula de Honra (MH) sera

dirimido pola Comisién de Practicum.

5.1. A Memoria de Practicas

1. O desenvolvemento da memoria de practicas queda establecido no artigo
14.1 do Real Decreto 592/2014, do 11 de xullo.

2. A Comision de Practicum actualizara oportunamente as recomendacions

precisas para unha correcta elaboraciéon da memoria.

3. A memoria debera incluir o documento de compromiso de confidencialidade,
asi como un informe do traballo desenvolto polo/a estudante durante o

periodo de practicas e a sua autoavaliacion.

4. A memoria debera ser entregada na forma e prazo que se indique ao inicio

do periodo de practicas.

5. Na memoria evitarase o uso de imaxes e fotografias non autorizadas, en
consonancia coa Lei Organica 3/2018, do 5 de decembro, de Proteccioén de

Datos Persoais e garantia dos dereitos dixitais.

Artigo 6. Certificacion
O servizo de apoio 6 Practicum na Facultade de Educacién e Traballo Social, ao
remate de cada curso académico, emitira un certificado acreditativo:

- Aos estudantes que realizaron as practicas externas curriculares segundo

0 modelo normalizado.
- As persoas que exerceron a titoria nos centros educativos.

- As persoas que exerceron a titorizacién académica na universidade.

Artigo 7. Documentacion e arquivo
1. Os responsables de cubrir e supervisar os distintos documentos que se

xeneran no Practicum, seran os que se indican a continuacion:



UniversidagaVigo

Facultade de Educacion e Traballo Social
Ourense Edificio de Facultades

Campus de Ourense
32004 Ourense

Espafia Tel. 988 387101
Fax 988 387159
Documento Identificacion Responsable
Anexo | Condicions da practica académica Centro educativo
externa Estudante en
practicas
C.oordinacidn de
Anexo I Declaracion responsable como Centro educativo
entidade colaboradora no Coordinacion de
programa de practicas académicas Practicum
externas curriculares da
I Iniviareidada Aa \/inn
Compromiso do estudante en Estudante en
Anexo Il practicas practicas e
~rAanrdinariAn Aa
Anexo IV Informe do titor/a do centro Centro educativo
educativo Titores/as
aranddAmirnc
Anexo V Informe do/a titor/a académico/a. Titores/as
académicos/as
Coordinacion de
Practicum
Anexo VI Informe final do/a estudante das Estudante en
practicas practicas
Titores/as
Anexo V| Solicitude de modificacion das -arg:(rj?ésrﬁgos Jas
condiciéons das practicas externas ;
Centro educativo
Estudante en practicas
Coordinacion do
Practicum
Anexo VIl Solicitude de rescisién/interrupcion das Titores/as acagiemlcos
Y Centro educativo
practicas externas. .
Estudante en practicas
Coordinacion do
Practicum




UniversidagaVigo

Facultade de Educacion e Traballo Social

Ourense
Campus de Ourense
32004 Ourense
Espana

Fax 988 387159

Edificio de Facultades

Tel. 988 387101

Anexo IX

Certificado de participacion como
titor/a na entidade colaboradora.

Secretaria da
Facultade/ area de
apoio a xestion do
Practicum

Anexo X

Certificado de realizacion do Practicum

Secretaria da
Facultade/ area de
apoio a xestion do
Practicum

Anexo Xl

Convenio de Cooperacién

Vicerreitoria
correspondente

Anexo Xll|

Certificado de AUSENCIA de delitos
sexuais

Centro educativo
Estudante en
practicas
Coordinacioén de
Practiciim

Anexo XIllI

Compromiso de confidencialidade

Estudante en
practicas

Centro educativo
Coordinacioén de
Practicum

Anexo XIV

Calendario de desenvolvemento do
Practicum

Secretaria da
Facultade/
Coordinacién do
Practicum

Anexo XV

Calendario de titorizacions

Titores/as
académicos
Secretaria da
Facultade/
Coordinacion do

Anexo XVI

Memoria de practicas

Estudante en
practicas
Coordinacién do

2. A documentacion xenerada no Practicum que ten ver co desempeno nas

practicas externas curriculares sera arquivada na plataforma especifica da

materia. A relacionada coa xestion e certificacions estara depositada na area

de apoio 6 Practicum ou no servizo correspondente que estableza a

Universidade




UniversidagaVigo

Facultade de Educacion e Traballo Social
Ourense Edificio de Facultades
Campus de Ourense
32004 Ourense
Espafia Tel. 988 387101
Fax 988 387159

Artigo 8. Calidade das practicas externas.

1. A garantia que establece o sistema de calidade da Facultade de Educacion
e Traballo Social das practicas externas establece que tanto a facultade coma
os centros educativos deben de garantir que as persoas titoras velen polo

correcto desenvolvemento das practicas e revisen a sua planificacion.
2. O estudantado das practicas tera acceso a enquisa de satisfaccion.

Artigo 9. Proteccion de datos

Os datos persoais do estudantado e os contactos dos centros colaboradores
utilizanse e incorporanse aos ficheiros da Universidade de Vigo, segundo a Lei
organica 3/2018, do 5 de decembro, de proteccién de datos persoais e garantia
dos dereitos dixitais e o establecido no artigo 22 do regulamento de practicas da

Universidade de Vigo.

Artigo 10. Normas supletorias

En todos aqueles aspectos non previstos nesta Normativa sera de
aplicacién a normativa da Universidade de Vigo, en especial o Regulamento
de Practicas Académicas Externas do Alumnado da Universidade de Vigo,

aprobado polo Consello de Goberno do 29 de abril de 2021 e demais vixentes.

